
Svami Abhedananda Ashtakam

સ્વામિઅભેદાનન્દાષ્ટકમ્

સમાધિયોગેન કિશોરભૂતસ્ત્વં સિદ્ધિમાસ્થાય વિરક્તિમૂલામ્ ।
શ્રીરામકૃષ્ણસ્ય વિશુદ્ધ પાદાન્તિકં ગતોઽસિ પ્રવિવિક્તચેતાઃ॥ ૧॥
કાલીતપસ્વીતિ યશોંઽશુમાલા વિસ્તીર્ણતાં શ્રીભગવત્પ્રિયેષુ ।
ગતા વતેયં ધવલા મનસ્વિસ્થિતા તવ શ્વેતમહોર્મિતુલ્યા  ॥ ૨॥
પ્રતીચ્યદેશેષુ વિવેકદેવૈરાકારિતો દ્વૈધવિહીનભાવઃ ।
ગતઃ પ્રચારાર્થમભયં ત્વમેકો વેદાન્તધર્મસ્ય મહતા બલેન॥ ૩॥
શ્રીરામકૃષ્ણસ્તવનં વિરચ્ય પ્રાપ્તા જનન્યાસ્ત્વવચેયમાશીઃ ।
કણ્ઠે વસસ્ત્વસ્ય સરસ્વતી સા ધન્યઃ પ્રસાદેન તતોઽમ્બિકાયાઃ॥ ૪॥
અદ્વૈતતત્ત્વાધિગમેન દેવ શ્રીરામકૃષ્ણસ્ય વિશેષમારાત્ ।
માહાત્મ્યમેત્ય ક્રિયતે પ્રચારસ્ત્વયા સ્મ શુદ્ધ પ્રભુદેવ સત્યમ્॥ ૫॥
સત્યશ્ચિદાનન્દમયોઽયમાત્માઽભેદોપલક્ષ્યો યત એવ તત્ત્વમ્ ।
અન્વર્થનામા જગતિ પ્રસિદ્ધસ્ત્વમેવ મત્વાઽન્યદપાસ્ય સર્વમ્॥ ૬॥
નાનાગુણાનાં સમુપાશ્રયોઽપિ જ્ઞાનૈરનલ્પૈઃ સમલઙ્કૃતસ્ત્વમ્ ।
શક્ત્યા મહત્યા વિભૂષિતશ્ચાઽહઙ્કારલેશે ન વિવર્જિતાત્મા  ॥ ૭॥
નમોઽસ્તુ રાજગણાર્ચિતાભ્યાં   લોકેઽપિ દુર્દર્શસુદુર્લભાભ્યામ્ ।
વિરાજિતારિવ્યસનોપમાભ્યાં ભક્તૈઃ સમારાધિતપદ્યુગાભ્યામ્॥ ૮॥
ઇતિ બ્રહ્મચારિમેધાચૈતન્યવિરચિતં “સ્વામિઅભેદાનન્દાષ્ટકમ્” સમ્પૂર્ણમ્ ।
પ્રણામમન્ત્રઃ–
શાસ્ત્રજ્ઞાય પ્રશાન્તાય વેદાન્તપ્રતિપાદિને ।
નમોઽસ્ત્વભેદપાદાય જ્ઞાનવિજ્ઞાનદીપ્તયે॥

